
{ BISIK-BISIK }

Rancang perjalanan 
pulang berhari raya  

AWANG setuju dengan kenyataan Menteri Pertanian dan Indus-
tri Asas Tani, Salahuddin Ayub bahawa pemansuhan cukai ba-
rang dan perkhidmatan (GST) tidak bermakna sekiranya rakyat 
tidak mendapat manfaat. Dalam hubungan ini, pemantauan 
harga amat penting lebih-lebih lagi pada musim perayaan. 
   Menjelang Hari Raya Aidilfitri, permintaan terhadap bekalan 
makanan terutama bagi barang tertentu akan menjadi lebih 
tinggi. Timbul kebimbangan, peniaga akan mengambil kesem-
patan untuk memanipulasi harga barang ini. Pelbagai alasan 
akan diberikan oleh peniaga bagi menghalalkan tindakan mere-
ka menaikkan harga barang keperluan.  
    Kementerian boleh memberi jaminan harga barangan keper-
luan dan makanan berpatutan dan kompetitif terutama di pasar 
tani seluruh negara. Bagaimanapun pasar tani juga masih perlu 
dipantau supaya harga yang ditawarkan benar-benar berpa-
tutan. Pada masa  sama, harga barangan juga perlu dikawal di 
pasar-pasar lain yang tidak mempunyai ruang seperti pasar tani. 

Awang berharap, ketika Kementerian Pertanian dan Indus-
tri Asas Tani memainkan peranan untuk menyediakan bekalan 
pada harga yang berpatutan, sokongan penguat kuasa lain juga 
penting. Kementerian Perdagangan Dalam Negeri, Koperasi 
dan Kepenggunaan (KPDNKK) perlu lebih kerap membuat pe-
mantauan. Pengguna tidak harus dibebankan dengan tindakan 
peniaga yang mengambil kesempatan pada musim perayaan ini.

AWANG – Cari daging lembu tempatan.

Baru-Baru ini heboh 
di media sosial isu be-
berapa artis tempatan 
yang mencetuskan kon-
troversi kerana menyen-

tuh sensitiviti masyarakat Islam. 
Isu-isu berkenaan hebat dikecam 
dan dikritik para netizen. ramai 
pula yang cuba menjadi ustaz atau 
ustazah ‘mi segera’ kononnya atas 
dasar ingin menasihati. Walaupun 
cetek dalam bidang agama, mere-
ka cuba berlagak pandai.

Demi merungkai kemelut itu 
agar tidak berpanjangan, Mufti 
Wilayah Persekutuan, Datuk Dr. 
Zulkifli Mohamad al-Bakri antara 
tokoh agama yang tampil di me-
dia-media sosial bagi meredakan 
tekanan yang berlaku. ‘Campur 
tangan’ beliau itu mendapat puji-
an pelbagai pihak kerana seorang 
yang bertaraf mufti sanggup 
mengambil peranan yang sepa-
tutnya hanya dikendalikan oleh 
pendakwah biasa.

Dr. Zulkifli, antara mufti ter-
awal bergerak aktif berdakwah di 
media-media sosial. Beliau dike-
nali melalui penulisan surat-surat 
terbuka untuk membuat teguran 
kepada pihak-pihak tertentu se-
cara berhikmah dan penuh bijak-
sana tanpa mudah menjatuhkan 
hukum. Disebabkan itu, popula-
ritinya di media sosial mencanak 
naik. Tidak keterlaluan jika diang-
gap sebagai mufti instafamous. 

Tidak mahu dikenali hanya 
sebagai jaguh kampung, beliau 
mahu lebih mendekati ma sya-
rakat terutama anak-anak muda 
menerusi platform itu. Beliau 
per caya pendekatan itu sepatut-
nya digunakannya secara meluas 
dengan mengambil kira keghaira-
han generasi muda hari ini berin-
teraksi secara online.

Kebanyakan mereka tidak lagi 

ge mar mendengar ceramah di 
masjid atau surau. apatah lagi 
me ngikuti majlis-majlis agama. 
Oleh itu, cara berdakwah masa 
kini perlu berubah. Golongan aga-
mawan tidak lagi sekadar menanti 
masyarakat datang bertemu mere-
ka, sebaliknya me reka perlu pergi 
mendampingi masyarakat.

Sejak empat tahun meme gang 
jawatan sebagai mufti, tokoh ber-
usia 49 tahun itu memiliki akaun 
Facebook menggunakan nama 
Mufti Wilayah Persekutuan dan 
ustaz Dr. Zulkifli Mohamad al-
Bakri masing-masing mempunyai 
266,000 dan 231,000 pengikut. 
akaun Instagram @dr.zulkifli.
al bakri pula memiliki 199,000 
pengikut.  

Ini belum termasuk laman web 
rasmi Pejabat Mufti Wilayah Perse-
kutuan yang memaparkan pelbagai 
jawapan membabitkan persoalan 
agama yang kini telah mencapai 
9.8 juta pengunjung. Kerja-kerja 
dakwah disampaikan secara santai 
dan mudah difahami, ringkas dan 
padat supaya dapat melekat di hati 
orang Islam.    

Bagi beliau, tidak ada istilah 
seorang mufti itu sukar dideka-
ti. Tiada jarak yang memisah-
kan antara golongan itu dengan 
masyarakat walaupun dipan-
dang martabatnya terlalu tinggi. 
Bersandarkan kepada karakter 
seseorang yang digabungkan de-
ngan pengalaman dan tuntutan 
keadaan semasa, ia adalah ele-
men yang mengubah watak ma-
sing-masing. atas dasar itulah Dr. 

Zulkifli merubah wataknya demi 
mendekati masyarakat.

“Saya melihat bagaimana to-
koh ulama hebat dunia seperti 
di Mekah, Madinah atau Jordan. 
Mereka dikelilingi ramai murid. 
Jadi saya rasa ia adalah satu pen-
dekatan cukup baik lebih-lebih 
lagi apabila kita menggunakan 
fatwa untuk menyebarkan ilmu 
dakwah, daripada kita didatangi 
dan dikunjungi, kita juga mahu 
datang kepada mereka.

“Melalui cara itu, hasilnya ki-
ta nampak bahawasanya skop 
bi dang dakwah bukan hanya 
me numpu kepada satu juzuk ke-
lompok masyarakat sahaja, tetapi 
melangkaui juzuk terpencil yang 
dianggap tidak bersih dalam 
masyarakat atau dipandang se-
dikit hina. Kita cuba santuni me-
reka, sebab itu kita pergi bertemu 
golongan LGBT, kita memberi 
ceramah dan kita ajak mereka 
solat jemaah dan sebagainya,” ka-
tanya ketika ditemui Utusan Ma-
laysia baru-baru ini.

Melibatkan diri dalam media 
sosial, sudah tentu tidak boleh 
lari daripada dikritik dan dikecam 
secara terbuka oleh para netizen. 
Namun, Bagi Dr. Zulkifli, ia ber-
gantung kepada cara penulisan 
masing-masing. Jika digunakan 
secara berhikmah, menjaga tata 
susila, adab dan tabayyun dengan 
mengupas sesuatu isu itu mengi-
kut fakta, saranan dan buah 
fikiran yang baik, sudah tentu ia 
boleh diterima masyarakat. Nati-
jahnya, kecaman yang diterima 
hanya satu atau dua peratus. 

Cara dan mekanisme itulah di-
guna pakai Pejabat Mufti Wilayah 
Persekutuan untuk menjawab se-
mua persoalan berkaitan isu-isu 
agama yang dikemukakan melalui 
media-media sosial, telefon, e-mel, 

blog serta ‘klinik hukum’ yang di-
tanya orang ramai pada setiap hari 
Jumaat di masjid-masjid terpilih. 

Sehingga kini lebih 2,000 soa-
lan telah dijawab dan 1,700 dari-
padanya telah pun dibukukan 
dalam Irsyad Fatwa. Setiap soalan 
diproses dan ditapis oleh kum-
pulan pakar-pakar agama serta 
dikategorikan mengikut topik.  
Kesemua persoalan dan jawa-
pan turut boleh diakses melalui 
laman web rasmi Pejabat Mufti 
Wilayah Persekutuan di http://
muftiwp.gov.my.

Bagi Dr. Zulkifli, untuk mene-
gur seseorang yang berkelakukan 
tidak baik dan kembali kepada 
ajaran Islam sebenar perlu ada ca-
ranya. Lebih-lebih lagi golongan 
‘instafamous’ yang gemar mem-
buat pengakuan secara terbuka di 
media sosial apabila melakukan 
perbuatan dilarang agama.  

“Contohnya apabila kita te-
ngok orang tidak solat sedangkan 
dia orang Islam, kita perlu lihat 
dahulu sama ada nak menasi-
hatinya atas pandangan sebagai 
seorang hakim atau mufti, atau 
kita nak pakai pandangan sebagai 
pendakwah baik. Bagi saya yang 
terbaik adalah menggabungkan 
dua perkara ini,” ujarnya.

Dr. Zulkifli mahu mufti dilihat 
ada peranan dalam masyarakat. 
Tanpa menafikan perlu ada ker-
jasama dengan semua badan-
badan agama serta pertubuhan 
bukan kerajaan (NGO).

Hampir 97 peratus masjid-
masjid dan surau-surau di seluruh 
Wilayah Persekutuan telah pun 
didampinginya. Beliau mahu tiada 
jarak terbina antara seorang mufti 
dengan masyarakat, sebaliknya 
menjadi magnet antara masyarakat 
Islam agar agama diangkat marta-
batnya dan disanjung tinggi.

BuLaN puasa sudah hampir sampai ke penghujung, 
ketika ini ramai yang sudah mula merancang untuk 
pulang ke kampung halaman atau ke tempat asal 

untuk berhari raya. Inilah kelaziman bagi setiap perantau 
iaitu pulang untuk berhari raya dengan ayah ibu, sanak-
saudara dan rakan-rakan di kampung sebelum pulang 
semula ke bandar.  

Tahun ini, sekolah bercuti panjang. Sesetengah negeri 
memulakan percutian pada 9 Jun dan berakhir pada 24 
Jun nanti.  Sesetengah negeri pula bermula pada 8 Jun 
dan sekolah akan dibuka semula pada 24 Jun nanti. ramai 
yang menjangkakan pergerakan kenderaan pada tahun ini 
tidak sesak seperti tahun-tahun sebelumnya kerana jum-
lah hari cuti sekolah terdahulu agak singkat.  

Tahun-tahun lepas,  tidak hairanlah ada yang berge-
rak dari ibu kota hendak ke Kota Bharu mencecah 20 jam 
manakala ke utara pula mencecah 12 jam dan kadang-
kadang lebih daripada itu. Walaupun hari raya setahun 
sekali, tetapi apabila sudah begitu lama di jalan raya, ra-
mai yang merasakan banyak masa terbuang di lebuh raya 
dan juga di jalan-jalan raya.

Seperti biasa, setiap kali musim perayaan Op Selamat 
diadakan, pada musim ini Op Selamat 13, sudah dilancar-
kan dan berlangsung antara 8 Jun hingga 22 Jun ini. Op 
Selamat memberi penekanan kepada perjalanan selamat 
sampai ke destinasi,  mengurangkan kemalangan ter-
utamanya kemalangan membabitkan kematian dan usaha 
mengurangkan jenayah apabila kediaman ditinggalkan 
beberapa lama.

Kita sangat berterima kasih kerana Op Selamat dite-
ruskan dengan memberi pelbagai penekanan ke arah ke-
selamatan pengguna jalan raya untuk sampai ke destinasi 
masing-masing. Berapa ramai yang terpaksa bersengkang 
mata untuk memastikan Op Selamat mencapai mat-
lamatnya setiap tahun. usaha berterusan pihak berkuasa 
menjayakan operasi ini mesti diberi perhatian serius dii-
kuti kerjasama pengguna jalan raya agar operasi ini men-
datangkan kesan positif.

Jika ditinjau beberapa tahun lepas, Op Selamat 9 men-
catat 299 kematian dan mengalami penurunan dalam Op 
Selamat 11 iaitu hanya 257 kematian. Kita mengharapkan 
Op Selamat 13 terus mencatat penurunan yang lebih ke-
tara.

Dalam pada itu, kemalangan dan kematian membabit-
kan penunggang dan pembonceng motosikal mesti diberi 
penekanan agar golongan ini tidak menjadi penyumbang 
terbesar jumlah kematian di jalan raya pada musim pe-
rayaan.  Dalam Op Selamat tahun lepas, 170 daripada 257 
kematian di jalan raya membabitkan penunggang dan 
pembonceng motosikal dan ini menunjukkan angka ini 
sangat tinggi dan perlu diberi penekanan agar golongan 
ini tidak terus menjadi penyumbang terbesar kematian di 
jalan raya.

Oleh hal demikian, pemantauan dan penguatkuasaan 
ke atas golongan ini mesti diperhebat sepanjang Op Sela-
mat. Tidak ketinggalan juga, penunggang motosikal mesti 
memahami risiko kecelakaan yang bakal mereka hadapi 
sepanjang perjalanan  ke sesuatu  destinasi. 

Tidak kira golongan mana pun, apabila tibanya musim 
perayaan dan seminggu selepas perayaan, pergerakan 
kenderaan di jalan-jalan utama negara mencapai pening-
katan yang agak drastik. Semua pengguna jalan raya mesti 
memahami tanggungjawab mereka sebagai pengguna ja-
lan raya dan sentiasa berhemah, mematuhi peraturan dan 
bersedia sebelum memulakan perjalanan.

Oleh itu, merancang perjalanan sangat penting demi 
memastikan keselesaan pengguna jalan raya untuk sam-
pai ke destinasi. Setiap tahun PLuS Malaysia Berhad 
(PLuS), menyediakan jadual perjalanan untuk memberi 
keselesaan kepada pengguna jalan raya.  Walaupun tidak 
semua boleh mengikut jadual yang ditetapkan ini, tetapi 
bagi yang boleh mengikutnya, eloklah dipatuhi agar ke-
selamatan, keselesaan dan kelancaran perjalanan terja-
min.

Kesimpulannya, komitmen semua pihak akan dapat 
memastikan sambutan hari raya menjadi lebih lancar dan 
bermakna.

RENUNGAN

RASULULLAH SAW bersabda: 
“Mentaati (pemerintah) adalah  
wajib bagi setiap Muslim sama  
ada dalam perkara yang disukai  
atau tidak, selagi dia tidak 
diperintahkan melakukan 
kemaksiatan.” –  Riwayat al-Bukhari.

M. JASNI 
MAJED

SELAK
HASSAN 
MOHD. NOOR
hasnor9961@gmail.com

HarI ini, hari ke-26 umat Is-
lam di Malaysia berpuasa. 
Berbaki tiga hari lagi untuk 

menyelesaikan sebulan berpuasa. 
Sebulan juga Pakatan Harapan 
membentuk kerajaan dan Dr. Ma-
hathir Mohamad sebagai Perdana 
Menteri Ke-7. Minggu terakhir 
ramadan adalah satu tempoh 
yang sibuk. Pelbagai kesibukan 
dapat dilihat sama ada di bandar 
atau desa. ada yang sibuk mem-
buat persiapan untuk berhari raya 
di kampung halaman ma sing-ma-
sing. Hari ini dan hari-hari sete-
rusnya, warga Kuala Lumpur 
akan beransur-ansur meninggal-
kan ibu negara. Berapa ramai 
dalam kalangan warga kota yang 
tergolong sebagai orang yang tidak 
berminat pulang ke kampung? 

Tidak ramai yang akan kekal di 
tengah bandar untuk berhari raya 
kecuali mereka tidak ada pilihan 
lain kerana terpaksa bertugas. Me-
reka yang tidak balik kampung 
kemungkinan tidak ada kampung, 
tidak pernah kenal kampung kerana 
dilahir dan dibesarkan di kota. Biar 
sejauh mana sibuk untuk menyam-
but Syawal, jangan diabaikan ke-
sibukan beribadah. Malam-malam 
terakhir menjelang pemergian 
ra madan perlu dimanfaatkan. ai-
dilfitri yang akan menjelang juga 
merupakan harus disyukuri seba-
gai tanda ‘kemenangan’ selepas 
berpuasa selama sebulan. Jangan 
rosakkan aidilfitri dengan perkara-
perkara yang tidak baik terma suk 
pembaziran dalam penyedia an pa-
kaian dan makanan. 

MALAM TERAKHIR
Masa begitu pantas berlalu. 

Pe  cutan 10 malam terakhir me ng-
ham piri penghujungnya. Mad ra-
sah ra madan dijangka ditutup 
Khamis ini. Sama ada Lailatulqa-
dar telah me ngambil tempatnya 
atau belum, tanggungjawab se-
bagai orang Islam adalah untuk 
meneruskan pengisian malam 
yang berbaki ini dengan me-
ningkatkan ibadah. Bersungguh-
sungguhlah memenuhi malam 
yang amat bernilai ini. Selain 
solat sunat tarawih, isikan dan 
sibukkan diri serta keluarga de-
ngan iktikaf, qiamullail, solat ta-
hajud, taubat, hajat dan witir, ta-
darus al-Quran serta bersedekah. 
Itulah amalan penting yang perlu 
diberi tumpuan tanpa membeza-
kan malam genap atau ganjil. 

Ibarat perlawanan bola sepak, 
biarlah kita menjadi anggota pa-
sukan yang layak sehingga mema-
suki peringkat akhir. Jangan ting-
galkan ma sjid dan surau ketika 
orang lain sedang sibuk meme-
nuhi pusat membeli-belah, bazar 
jualan dan sebagainya. Tamat-
kan pusingan akhir ramadan ini 
de ngan terus mengimarahkan 
masjid dan surau. Ingatlah rama-
dan akan pergi me ninggalkan kita 
selama sebelas bulan. Selagi dunia 
belum kiamat, ramadan pasti da-
tang lagi tetapi sebagai makhluk 
allah, kita belum tentu berpeluang 
mengetuk pintu madrasah rama-
dan selepas ini. Tidak ada sesiapa 
yang dapat menjangka ha yatnya 
untuk bertemu ramadan akan da-
tang. Justeru, manfaatkan saki baki 
malam terbaik ini untuk mencari 
keampunan dan reda allah SWT. 

Semoga kita telah melakukan 
yang terbaik untuk ramadan 
ini. Berdoalah agar puasa serta 
amalan baik kita sepanjang se-
bulan ini diterima serta menda-
pat ganjaran. Semoga ramadan 
ini bukan yang terakhir. Ya al-
lah sesungguhnya Engkau Maha 
pemaaf dan mudah memaafkan, 
maka maafkanlah kesalahanku’’. 
Diharapkan usaha mendekatkan 
diri dengan allah sepanjang ra-
madan ini akan turut dirasai pada 
Syawal dan bulan seterusnya.

BALIK KAMPUNG
Sebaik saja cuti sekolah Jumaat 

lalu, ‘pesta’ balik kampung ber-
mula secara berperingkat. Hari ini 
dan hari-hari seterusnya menje-
lang Khamis, ramai akan pulang 
ke kampung. Tradisi balik kam-
pung tetap menjadi agenda utama 
warga kota. Mereka melupakan 
seketika soal harga minyak, kese-
sakan dan tol asalkan matlamat 
untuk tiba di kampung tercapai. 
Di Malaysia, banyak kemudahan 
pengangkutan disediakan selain 
memandu sendiri melalui lebuh 
raya. Perkhid matan Tren Elektrik 
(ETS) yang menghubungkan Kua-
la Lumpur - Padang Besar memu-
dahkan perjalanan ke utara, tanpa 
sesak dan letih memandu di lebuh 
raya. Perjalanan lebih selesa dan 
selamat itu mendapat sambutan 
yang amat menggalakkan. 

Di luar negara, mungkin mere-
ka terpaksa ‘bertarung nyawa’ un-
tuk pulang ke kampung - bergayut 
di pintu kereta api atau duduk di 

atas bumbung dan memenuhi feri 
yang tidak pasti had muatan se-
benarnya. Maknanya, walaupun 
menghadapi kesukaran atau kesu-
sahan, balik kampung sudah men-
jadi kemestian. 

Balik kampung mungkin akan 
semakin pudar atau dilupakan se-
lepas generasi akan datang tidak 
didedahkan lagi dengan saudara 
mara mereka di kampung. Dalam 
erti kata lain, mereka tidak pernah 
menjejakkan kaki di kampung se-
lepas kelahiran di kota. Di kam-
pung tidak ada lagi atuk, tok wan, 
nenek, opah, pak long/mak long, 
pak lang/mak lang, pak ngah/mak 
ngah, pak su/mak su, pak cik/mak 
cik dan sebagainya. Jika ada pun, 
kemesraan pada hari raya bersa-
ma sanak saudara akan semakin 
dingin apabila anak-anak zaman 
ini tidak dapat memisahkan diri 
mereka dengan gajet walaupun 
ketika di meja makan. Masing-
masing menjadikan  gajet sahabat 
paling akrab.

SELAMAT DI JALAN RAYA
aturlah perjalanan pulang se-

baik mungkin. Pengalaman yang 
lepas, terutama arah ke utara dan 
pantai timur, ramai yang menge-
luh kerana perjalanan pergi balik 
yang mengambil masa berjam-
jam berbanding cuti hujung ming-
gu. adakah keadaan sama sahaja 
seperti sebelum ini? Hakikatnya 
kende raan semakin bertambah 
sementara jalan raya atau lebuh 
raya semakin ‘sempit’. Memandu 
sendiri walaupun ada pengang-
kutan awam akan memudah-
kan ziarah menziarahi ketika di 
kampung. Tidak mungkin ken-
deraan ditinggalkan di bandar 
untuk mendapatkan pengangku-
tan awam ke kampung. Tidak ada 
pilihan lain kecuali memandu ke 
kampung. Justeru, memandulah 
secara berhemah dengan matla-
mat selamat sampai ke destinasi 
seperti kempen tahun ini Pandu 
Cermat Sampai Selamat. 

Pemanduan kita bukan untuk 
keselamatan diri sendiri dan ke-
luarga tetapi juga pengguna lain. 
Jangan kerana sikap tidak ber-
tanggungjawab di jalan raya me-
nyebabkan orang lain mengala-
mi kesusahan sehingga terlibat 
dalam kemalangan yang mem-
bawa kematian atau kecederaan. 
Periksalah kenderaan supaya da-
lam keadaan terbaik. rehatlah 

secukupnya sebelum memandu 
serta patuhi had laju. Seperti sa-
ranan Dr. Mahathir Mohamad, 
pe mandu perlu berehat dan tidur 
sebentar sekiranya me ngantuk 
ke tika memandu. Sikap sabar 
juga penting. Patuhi had laju dan 
jangan menyalahguna laluan ke-
cemasan. Waspada dengan laluan 
yang menempatkan ‘perangkap 
had laju’. Ingatlah keluarga ter-
sayang dan pastikan matlamat 
pulang ke kampung untuk ber-
sama keluarga terlaksana. Jangan 
biarkan keluarga anda menanti 
dalam tangisan. 

 
MAKAN SECARA SIHAT 
Sebulan tidak makan siang 

bukanlah lesen untuk makan 
segala-ga lanya pada siang hari 
sempena hari raya. Pelbagai jua-
dah akan terhidang, semuanya 
sedap. Ba nyak juga rumah terbu-
ka. Ja ngan biarkan perut terkejut 
kerana ter paksa mencernakan 
pelbagai jenis makanan pada 
hari pertama raya.  Kebiasaan-
nya banyak ‘makanan berat’ 
dihidang kan. Ingat 10 makanan 
hari raya yang me ngandungi ka-
lori (kkal) yang tinggi iaitu le-
mang, ketupat palas, rendang 
da ging, nasi beriyani/nasi mi-
nyak, kek, kerepek, kacang, air 
ma nis, dodol/wajik dan biskut. 
Mampukah kita mengawal atau 
merancang pengambilan kkal ke-
tika nafsu ‘meronta-ronta’ meli-
hat juadah yang disediakan?

Ikutlah nasihat Kementerian 
Kesihatan. Eloklah diselak semula 
berapa kandungan kkal bagi ma-
kanan atau minuman yang sering 
dihidangkan. Memang sukar un-
tuk mengawal nafsu. ramai yang 
akan tumpas dengan hawa nafsu. 
Jumlah kkal tidak mampu me-
nyedarkan, sama seperti amaran 
me rokok membahayakan kesiha-
tan. Hanya mereka yang tegar me-
ngawal diet mampu mengekalkan 
pengambilan makanan yang sihat. 
Didiklah diri sendiri untuk ma-
kan secara sihat. Mungkin sebagai 
tuan rumah, raikan tetamu secara 
sihat dan sebagai tetamu pula, 
makanlah secara sihat. Kesihatan 
terletak kepada sikap anda sendi-
ri. Hadis riwayat Muslim meng-
ingatkan bahawa pe rut adalah ru-
mah penyakit dan ba  nyak makan 
itu punca segala pe nya kit. Justeru 
berpada-padalah.

Selamat Hari raya aidilfitri.

Ramadan ditinggalkan, 
Syawal pula menggamit 

